
5. Kap.
Basse apostali






læk, ja du olgus guoddemen læk.

10 Mutto de dallan nisson ædnami gačai su julgi ouddi, ja addi vuoiŋas; mutto nuorra olbmak sisa botte, ja davdne su jabmam, ja gudde su olgus, ja boadnjas balddi su havdadegje.

11 Ja stuorra ballo bođi obba særvvegodde bagjeli, ja buokai bagjeli, guđek dam gulle.

12 Mutto ædnag mærkak ja oavddodaǥok dakkujuvvujegje olbmui gasski apostali gieđai boft, — ja si buokak oftmiellalaǯak legje Salomon tempal fæskarist;

13 mutto i oftage dain ærra olbmuin osskaldam ječas sin sækka, mutto olbmuk saggarakkan sin gudniette; —

14 ja oppeti lassanegje hærra ala oskolaǯak, ædnagak, sikke olbmak ja nissonak,

15 atte si buccidæsek šiljoidi gudde, ja sin sængai ja bænkai ala bigje, vai, go Petrus boattemen læi, vela dušše su suoivan guđege sist suoivanastaši.

16 Mutto maida laǥaš gavpugin botte ollorakkan Jerusalami, ja buccid mieldæsek bufte, ja muttesmættom vuoiŋan fisašuvvumid, guđek buokak buorreduvvujegje.

17 Mutto bajemuš pap čuoǯǯeli, ja buokak, guđek su bæle olbmuk legje, nabmalassi Saddusæalaǯai særvve olbmuk, — ja angervuođast devddujuvvujegje,

18 ja gieđa si apostali ala bigje, ja oftasaš giddagassi sin bigje.

19 Mutto hærra engel giddagasa uvsaid lækasti

